
Noć polovine mjeseca šabana se ne oživljava 
ibadetom 

Pitanje: 

Pročitao sam u jednoj knjizi da je post u danu 
poslije noći polovine mjeseca šabana novotarija, kao što 
sam pročitao u drugom izvoru da je taj dan od dana u 
kojima je pohvalno postiti...šta je istina u svemu tome? 

Odgovor: 

Hvala Allahu. 

Kada je vrijednost noći polovine mjeseca šabana u 
pitanju ne postoji vjerodostojna predaja po kojoj je 
moguće raditi pa čak i kada je riječ o fadiletima djela. 

Ono što je preneseno jesu neke predaje koje se 
pripisuju tabi'inima, a najispravniji hadis u ovoj temi je 
izmišljen hadis ili jako slab. 

Pomenute predaje su se rasprostranile u mnogim 
zemljama u kojima vlada neznanje pa se kaže da je to noć 
u kojoj se pišu smrtni rokovi i umanjuju životni vijekovi 
itd. 

Shodno ovom nije propisano oživljavati pomenutu 
noć ibadetom niti postiti dan te noći niti je činiti 
posebnom sa bilo kojim određenim ibadetom; i ne uzima 
se u obzir mnoštvo neznalica koji to rade.  

Šejh Ibn-Džibrin: „Pa ako želi da provede tu noć u 
klanjanju kao što provodi neku drugu noć tokom godine - 
bez povećanog djela ili dodatnog truda kao i bez davanja 
neke posebnosti - nema problema. Isto tako ako bi postio 
petnaesti dan mjeseca šabana zato što je od bijelih dana i 
to uz post trinaestog i četrnaestog dana, ili zato što je 
ponedjeljak ili četvrtak - kada se desi da bude petnaesti 
dan ponedjeljak ili četvrtak - nema problema ako ne 
smatra da u tome ima veći fadilet ili nagrada za koju ne 
postoji ispravna i vjerodostojna predaja. A Allah Uzvišeni 
zna najbolje.“ 

Šejh Muhammed Salih El-Munedždžid 


